
Opinjoni tal-Kumitat tar-Regjuni dwar “L-immodernizzar tal-edukazzjoni gholja”

(2012/C 113/09)

IL-KUMITAT TAR-REGJUNI

— bi pjacir jinnota r-rwol iktar attiv li I-Kummissjoni Ewropea tixtieq tichu fl-appogg ghall-istituzzjonijiet
ta’ edukazzjoni gholja u d-diversi awtoritajiet nazzjonali, regjonali u lokali bl-implimentazzjoni tal-
agenda ta’ modernizzar tal-edukazzjoni gholja;

— jagbel mal-proposta tal-Kummissjoni Ewropea li l-investiment globali fl-edukazzjoni gholja fl-Ewropa
huwa baxx wisq, u jaghraf li mhux biss I-Istati Membri, izda hafna drabi anke I-gvernijiet regjonali
jridu jiehdu r-responsabbilta biex izidu l-investiment pubbliku fl-edukazzjoni gholja;

— iheggeg lill-Kummissjoni Ewropea biex, hija u tistabbilixxi l-programmi konkreti u I-linji gwida, taghti
iktar attenzjoni lil wahda mill-prijoritajiet li hi stess tistabbilixxi ghall-Istati Membri u ghall-istituzz-
jonijiet ta’ edukazzjoni gholja: iz-zieda fil-partecipazzjoni u t-tishih tad-dimensjoni sogjali tal-edukazz-
joni gholja ghal dan il-ghan;

— fil-fehma tieghu, ir-rilevanza tal-edukazzjoni gholja tohrog fid-dieher ukoll minn kemm l-istituzz-
jonijiet ta’ edukazzjoni gholja jissodisfaw il-htigijiet lokali jew regjonali tipi¢i u b’hekk jaghmlu
kontribut genwin ghall-izvilupp lokali jew regjonali;

— jinnota li ghad hemm hafna xi jsir biex l-opportunitajiet ghall-mobbilta tat-taghlim u l-kooperazzjoni
transkonfinali jitwessghu u fl-istess hin ikunu iktar profondi, u biex b’hekk il-valur mizjud ta’ dawn I-
opportunitajiet jikber b'mod sinifikanti;

— itenni li l-awtoritajiet lokali u regjonali ghandhom kompetenzi ewlenin fir-rigward tal-edukazzjoni u t-
tahrig, l-istess bhall-politika taz-zghazagh u l-politika tal-impjieg, u ghalhekk jishaq li l-awtoritajiet
lokali u regjonali ghandhom rwol kru¢jali x’jaqdu fl-implimentazzjoni tal-agenda ta’ modernizzar, bir-
rispett shih ghall-principju tas-sussidjarjeta.

Relatur Mia DE VITS (BE/PSE), Membru tal-Parlament Fjamming

Dokument ta’ referenza  Komunikazzjoni mill-Kummissjoni lill-Parlament Ewropew, lill-Kunsill, lill-
Kumitat Ekonomiku u So¢jali Ewropew u lill-Kumitat tar-Regjuni —
Insostnu t-tkabbir u l-impjiegi — agenda ghall-immodernizzar tas-sistemi
ta’ edukazzjoni gholja fl-Ewropa

I.  RAKKOMANDAZZJONIJIET TA’ POLITIKA

IL-KUMITAT TAR-REGJUNI

1. Kummenti generali

1. jilga’ -Komunikazzjoni “Insostnu t-tkabbir u l-impjiegi —
agenda ghall-immodernizzar tas-sistemi ta’ edukazzjoni gholja
fl-Ewropa”, fejn il-Kummissjoni tfassal l-ghanijiet ta’ politika
ewlenin ghar-riforma tal-edukazzjoni gholja. II-Kumitat jaghraf
li b’dan il-mod, il-Kummissjoni Ewropea trid taghti spinta lir-
riformi li kienu nbdew bil-Process ta’ Bologna u bil-holgien taz-
Zona Ewropea ta’ Edukazzjoni Gholja u z-Zona Ewropea tar-
Ricerka, li ghad ghandhom triq twila quddiemhom; huwa japp-
rezza wkoll li I-Kummissjoni qed taghti post prominenti lil
dawn ir-riformi fil-qafas usa’ tal-Istrategija Ewropa 2020 u I-
inizjattivi ewlenin taghha;

2. jagbel mal-approc¢¢ fil-Komunikazzjoni, fejn il-Kummiss-
joni Ewropea minn naha telenka liema huma I-ghanijiet ta’
politika ewlenin li ghandhom jitwettqu sal-ahhar tad-decennju
kemm mill-Istati Membri kif ukoll mill-istituzzjonijiet ta’
edukazzjoni gholja u min-naha l-ohra tghid kif tista’ tappoggja
lill-Istati Membri u l-istituzzjonijiet ta’ edukazzjoni gholja fl-
implimentazzjoni ta’ din l-agenda ta’ modernizzar;

3. jagbel li r-responsabbilta principali ghat-twettiq tar-riforma
fl-edukazzjoni gholja, qasam ta’ politika fejn 1-UE ghandha
kompetenzi ta’ koordinazzjoni u ta’ appogg, tinghata lill-Istati
Membri u l-istituzzjonijiet ta’ edukazzjoni gholja stess, ghad li 1-
isfidi u r-reazzjonijiet politici jmorru lil hinn mill-fruntieri nazz-
jonali. Barra minn hekk, il-Kumitat itenni li l-awtoritajiet lokali
u regjonali ghandhom kompetenzi ewlenin fir-rigward tal-
edukazzjoni u t-tahrig, l-istess bhall-politika taz-zghazagh u I-
politika tal-impjieg. Il-Kumitat jishaq li b’hekk l-awtoritajiet
lokali u regjonali ghandhom rwol kru¢jali xjaqdu fl-implimen-
tazzjoni ta’ din l-agenda ta’ modernizzar, bir-rispett shih ghall-
principju tas-sussidjarjeta;

4. jinnota li l-istrategija proposta ghall-immodernizzar tal-
edukazzjoni gholja tidher li ma tqajjem l-ebda kwistjoni rigward
il-konformita taghha mal-principji tas-sussidjarjeta u tal-propor-
zjonalita;

5. jenfasizza li l-edukazzjoni, inkluza l-edukazzjoni gholja,
qabel kollox ghandha tipprovdi bazi wiesgha u generali lic-citta-
dini li fugha jkunu jistghu jizviluppaw it-talenti taghhom sal-
oghla livell u li bhekk ikunu jistghu jikbru kemm jista’ jkun
fnies b’personalitajiet sodi, aperti u multidimensjonali u jkunu
jistghu jassumu r-responsabbilta fis-so¢jeta b'mod shih.

Mhemmx dubju li l-edukazzjoni ghandha wkoll valur ekono-
miku, izda dan mhuwiex l-uniku valur taghha. Ghaldagstant,
approc¢ ekonomiku ghall-edukazzjoni — inevitabbilment — qatt
ma jista’ jkun wiched sodisfacenti. Madankollu, fcerti kuntesti
approc¢ ekonomiku jista” jkun utli u sahansitra necessarju;

6. minkejja dan, jagbel bis-shih li l-edukazzjoni u t-tahrig
ghandhom jinghataw rwol centrali biex jinkiseb tkabbir intelli-
genti, sostenibbli u inkluziv fl-Ewropa u jinnota li l-istituzzjoni-
jiet Ewropej ta’ edukazzjoni gholja ghadhom jistghu jsibu mezzi
biex iwettqu I-funzjoni so¢jali taghhom;

2. Il-miri ta’ politika ewlenin ghall-Istati Membri u l-isti-
tuzzjonijiet ta’ edukazzjoni gholja

2.1.  Inzidu I-livelli ta’ kisba biex nipprovdu I-gradwati u r-ricerka-
turi li tehtieg I-Ewropa

7. jagbel mal-analizi li I-livell medju ta’ edukazzjoni fl-
Ewropa ghandu jilhaq il-mira li, sal-2020, 40 % taz-zghazagh
ikunu temmew b’success studji fil-livell tal-edukazzjoni gholja
jew studji ekwivalenti, biex b’hekk inkunu nistghu nisfruttaw it-
tkabbir previst u mehtieg fl-impjiegi intensivi fl-gharfien, biex
iz-zghazagh ikollhom prospetti ahjar ta’ impjieg ta’ kwalita u
biex b’hekk anke l-qghad jonqos, b'mod partikolari fost iz-zgha-
zagh;

8.  jinsab konvint li l-uzu mifrux ta’ soluzzjonijiet innovattivi
fil-qasam tal-ICT min-naha tal-provvedituri ta’ edukazzjoni
gholja jista’ jikkontribwixxi sabiex ikun hemm access aktar
facli ghall-edukazzjoni gholja u sabiex jizdiedu r-rati ta’ parteci-
pazzjoni, perezempju ghall-istudenti li jghixu fzoni b’popolazz-
joni skarsa, fil-gzejjer u fZoni muntanjuzi, kif ukoll £zoni ultra-
periferici;

9.  jagbel b'mod partikolari mal-proposta li, ghal dan il-ghan,
l-edukazzjoni ghandha ssir attraenti ghal firxa usa’ tal-popolazz-
joni u jiddispjacih li diversi gruppi tal-popolazzjoni ghadhom
mhumiex rapprezentati bizzejjed fl-edukazzjoni gholja. 1I-
Kumitat jinnota li dan in-nuqqas ta’ rapprezentanza, li b'mod
inaccettabbli u persistenti ghadu partikolarment evidenti fost il-
lek¢erers l-universita, mhux biss johlog problemi sogjali, izda
huwa wkoll, mil-lat ekonomiku, hela ta’ talent;

10.  ghalhekk jipproponi li mhux biss jigi monitorjat kemm I-
Istati Membri jaghmlu sforz biex izidu I-partecipazzjoni u s-
success — li huwa dagstant iehor krugjali — fl-edukazzjoni gholja,
izda anke kemm I-Istati Membri u l-istituzzjonijiet ta’ edukazz-
joni gholja jaghmlu sforz biex jigbdu lill-istudenti mill-gruppi
sottorapprezentati u “mhux tradizzjonali”, b'tali mod li jbiddlu
wkoll it-tendenzi klassi¢i fejn l-ghazliet stereotipi¢i u s-segre-
gazzjoni fis-suq tax-xoghol tigi miggielda. Fid-dawl tal-evoluzz-
joni demografika, il-Kumitat ghadu konvint li z-zieda sostanzjali

mehtiega fil-livell ta’ partecipazzjoni ma tistax titwettaq b'mod
sostenibbli sakemm I-Istati Membri u l-istituzzjonijiet ta’
edukazzjoni gholja ma jaghmlux sforz biex din id-dimensjoni
socjali titgieghed fil-qalba tal-politika tal-edukazzjoni gholja. II-
Kumitat huwa tal-fehma wkoll li huwa inevitabbli li anke fdan
il-livell jitfasslu ghanijiet specifici, li naturalment ikunu adatti
ghall-kuntest partikolari ta’ kull Stat Membri u ghad-differenzi
bejn ir-regjuni fkull Stat Membru; madankollu, jenfasizza li
zieda fil-partecipazzjoni tirrikjedi wkoll zZieda fil-finanzjament
ghall-istituzzjonijiet ta’ edukazzjoni gholja tal-Ewropa, sabiex
jigu garantiti l-iprem standards ta’ ricerka u tahrig;

11.  jappoggja t-talba tal-Kummissjoni Ewropea biex jinghata
appogg lil studenti potenzjali minn familji bi dhul baxx. Fdan
ir-rigward, il-Kumitat jinsab imhasseb dwar id-decizjoni jew il-
kunsiderazzjoni ta’ diversi Stati Membri li jghollu I-mizati tal-
istudju, minkejja I-fatt li kull Stat Membru rratifika 1-Patt Inter-
nazzjonali dwar id-Drittijiet Ekonomici, So¢jali u Kulturali, li fl-
Artikolu 13 tieghu jistabbilixxi li l-edukazzjoni gholja ghandha
tkun accessibbli ghal kulhadd, skont il-kapacitajiet tieghu,
permezz tal-mizuri adatti kollha, u b'mod spe¢jali bl-implimen-
tazzjoni gradwali tal-edukazzjoni minghajr hlas. [I-Kumitat jibza’
li jekk jizdiedu l-mizati tal-istudju, joghla wkoll il-livell limitu
ghall-parte¢ipazzjoni fl-edukazzjoni gholja, u dan fl-istess waqt
meta hafna studenti u I-familji taghhom qed jiffac¢jaw il-konseg-
wenzi tal-krizi finanzjarja u ekonomika;

12.  jenfasizza li, minbarra l-kapacita finanzjarja, hemm
fatturi ohra (bhall-attenzjoni biex jinghazel il-kors ta’ studju,
tahrig ta’ thejjija u rimedju adatt fin-nuqgas ta’ dan, pariri
dwar l-istudju u l-karriera, riorjentazzjoni fwaqtha lejn karriera
iktar adatta jew tahrig iktar adatt biex jigi evitat it-tluq bikri
mill-edukazzjoni gholja, ecc.) li jistghu jaqdu rwol deciziv fl-
access ghall-edukazzjoni gholja u fil-livell ta” success, u jitlob
li I-Istati Membri u l-istituzzjonijiet ta’ edukazzjoni gholja jagh-
tuhom l-attenzjoni mehtiega. II-Kumitat jiddispjacih li l-infor-
mazzjoni dwar il-politika ftit li xejn qed tingabar b'mod siste-
matiku u titqassam fl-Istati Membri kif isir ghal aspetti ohra tal-
edukazzjoni gholja, u huwa tal-fehma li 1-Osservatorju ghad-
Dimensjoni So¢jali fl-Edukazzjoni Gholja, li ged jigi zviluppat
bhalissa fil-qafas tal-process ta’ Bologna, ghandu jinghata I-
appogg mehtieg;

13.  jilqa' l-mizuri proposti mill-Kummissjoni Ewropea, bhall-
izvilupp ta’ oqfsa nazzjonali tal-kwalifiki brabtiet cari, u fejn
ikun mehtieg addizzjonali, bejn id-diversi livelli ta’ kwalifiki,
jew l-enfasi fuq ir-rizultati tat-taghlim u fuq l-gharfien u l-hiliet
prattici (fost ohrajn permezz tar-rikonoxximent ta’ kwalifiki u
kompetenzi li jkunu nkisbu qabel xi mkien iehor, anke fil-
gasam tat-taghlim informali u mhux formali) minflok fuq
kriterji iktar tradizzjonali u formali bhat-tul tal-istudju u I-
ghadd ta’ sighat ta’ prezenza fi programm ta’ tahrig. Il-Kumitat
huwa tal-fehma li mizuri simili jistghu jkunu strumenti effettivi
biex jivvalutaw ahjar il-hiliet u biex in-nies jigu allokati l-livell ta’
kwalifika t-tajjeb, jew biex jigu offruti triq adatta u fattibbli lejn
kwalifika oghla;

14.  iheggeg bil-qawwa lill-Kummissjoni Ewropea biex
izzomm l-appro¢¢ progressiv taghha rigward it-toroq tat-
taghlim flessibbli u I-forom flessibbli tat-taghlim, anke

fl-implimentazzjoni attwali tad-Direttiva l-gdida dwar ir-riko-
noxximent tal-kwalifiki professjonali u fl-abbozzar tad-direttiva
l-gdida fdan il-qasam;

2.2, It-titjib fil-kwalita u r-rilevanza tal-edukazzjoni gholja

15.  jagbel li l-edukazzjoni gholja tibbenefika sew minn
kuntatt iktar intensiv fil-livell prattiku u fl-istituzzjonijiet tas-
suq tax-xoghol, meta dan ikun mahsub biex jipprovdi l-gharfien
u l-kompetenzi essenzjali trasferibbli li huma mehtiega ghall-
professjonijiet bi kwalifiki gholjin. Fl-istess hin, il-Kumitat
huwa tal-fehma li anke l-post tax-xoghol ghandu jkun jista’
jiehu iktar responsabbilta fir-rigward tal-edukazzjoni gholja,
fost affarijiet ohra billi joffri apprendistati suffi¢jenti u ta’ kwalita
ghall-istudenti u l-ghalliema, filwaqt li jsiru riflessjonijiet, fil-
kuntest ta’ djalogu mal-istituzzjonijiet ta’ edukazzjoni gholja,
fuq il-karrieri tal-futur u fuq il-htigijiet ta’ tahrig relatati, u li
ma jigux sottovalutati l-kompetenzi trasferibbli generali tal-
lekcerers; ghandha wkoll tigi stabbilita firxa aktar wiesgha ta’
shubijiet ta’ ricerka bejn il-kumpaniji u l-universitajiet;

16. jinsab konvint li l-awtoritajiet lokali u regjonali, li
normalment ikollhom kuntatti eccellenti kemm mal-istituzzjoni-
jiet ta’ edukazzjoni gholja kif ukoll mal-post tax-xoghol, jinsabu
fl-ahjar pozizzjoni biex jistimulaw u jimmoderaw dan id-

djalogu;

17.  fil-fehma tieghu, ir-rilevanza tal-edukazzjoni gholja
tohrog fid-dieher ukoll minn kemm l-istituzzjonijiet ta’ edukazz-
joni gholja jissodisfaw il-htigijiet lokali jew regjonali tipici u
b’hekk jaghmlu kontribut genwin ghall-izvilupp lokali jew regjo-
nali. II-Kumitat iqis l-gheruq twal fir-regjun bhala wahda mid-
dimensjonijiet li ghaliha l-istituzzjonijiet ta’ edukazzjoni gholja
jistghu jadattaw il-missjoni u l-prijoritajiet strategici taghhom
bhala sforz ghall-eccellenza u ghalhekk jenfasizza u jappoggja
d-diversita u l-karattru originali tal-istituzzjonijiet ta’ edukazz-
joni gholja Ewrope;j;

18.  jappella sabiex jigu introdotti b’'mod wiesa’ soluzzjonijiet
fil-qasam tal-ICT fl-istituzzjonijiet ta’ edukazzjoni gholja kollha
tal-Ewropa; l-izvilupp ta’ pjattaforma komuni tal-IT mill-istituzz-
jonijiet ta’ edukazzjoni gholja u l-awtoritajiet nazzjonali, regjo-
nali u lokali rilevanti jaf iwassal ghal zieda fir-rata ta’ ksib ta’
success;

2.3, It-tishih tal-kwalita permezz tal-mobbilta u I-kooperazzjoni
transkonfinali

19.  jishaq fuq l-importanza tal-mobbilta pjanata sew u I-
kooperazzjoni transkonfinali ghall-kwalita tal-edukazzjoni u
ghall-izvilupp personali, minn diversi perspettivi, li l-persuni
jistghu jibbenefikaw minnhom. Il-Kumitat jipproponi li, fost
ohrajn, permezz tal-ixprun li qed jaghti l-programm Erasmus,
u bit-tishih addizzjonali tal-process ta’ Bologna, I-Istati Membri
u l-istituzzjonijiet ta’ edukazzjoni gholja ghamlu progress
enormi fdan il-qasam. Il-Kumitat huwa tal-fehma li dawn il-
programmi u din l-kooperazzjoni huma imprezzabbli peress li
jaghtu lil hafna nies immagni konkreta u pozittiva tal-“Ewropa”;

20. madankollu, jinnota li ghad hemm hafna xi jsir biex I-
opportunitajiet ghall-mobbilta tat-taghlim u Il-kooperazzjoni
transkonfinali jitwessghu u fl-istess hin ikunu iktar profondi, u
biex il-valur mizjud jikber. II-Kummissjoni Ewropea taghmel
sew li telenka ghadd ta’ ostakli, li jinsabu fdiversi livelli ta’
politika u hafna drabi jkunu integrati fkuntest nazzjonali speci-
fiku. [-Kumitat huwa tal-fehma li din il-kumplessita m’ghan-
dhiex izzomm lill-awtoritajiet lokali u regjonali u lill-istituzz-
jonijiet ta’ edukazzjoni gholja milli jindirizzaw dawn il-problemi
minghajr dewmien, skont il-kompetenzi partikolari taghhom;

21.  iheggeg l-introduzzjoni tas-Supplementi ta’ Diploma fl-
istituzzjonijiet kollha ta’ edukazzjoni gholja, billi dawn jirrapp-
rezentaw pass importanti hafna lejn il-paragunabbilta tad-
diplomi u jghinu biex ir-rikonoxximent tad-diplomi jkun
hafna izjed facli;

22.  jigbed l-attenzjoni ghal xi inizjattivi ezistenti biex tigi
garantita l-kwalita transkonfinali fl-edukazzjoni gholja; u, fid-
dawl tal-impatt strutturali taghhom fuq is-sistema tal-edukazz-
joni gholja tal-Istati Membri u r-regjuni involuti, jipproponi li
dawn jigu promossi bhala mudell ghall-kooperazzjoni transkon-
finali;

23.  jappella lill-awtoritajiet nazzjonali rilevanti, li fhafna kazi
huma l-awtoritajiet regjonali jew lokali, biex ihaffu r-rikonoxxi-
ment tal-kwalifiki akkademici u jaghmluha izjed facli sabiex
ikun hemm tnaqqis sinifikanti tal-piz fuq il-mobbilta tal-istu-
denti u l-akkademici; din il-procedura m'ghandiex tpoggi spejjez
kbar wisq fuq min jaghmel it-talba u m'ghandhiex iddum izjed
minn erba’ xhur;

2.4.  Inhaddmu t-trijangolu tal-gharfien

24, jirrikonoxxi bis-shih il-bzonn li jigi zviluppat u uzat
ahjar it-“trijangolu tal-gharfien” imsawwar mill-edukazzjoni, ir-
ricerka u l-kumpaniji u jagbel ghalkollox mal-analizi tal-
Kummissjoni Ewropea li l-istituzzjonijiet ta’ edukazzjoni gholja
u l-istituti ta’ ricerka jistghu jixprunaw l-izvilupp ekonomiku fir-
regjuni fejn ikunu bbazati, jisfruttaw il-vantaggi regjonali global-
ment jew inkella jservu bhala l-intermedjarji ta’ netwerk tal-
gharfien ghall-ckonomija u s-so¢jeta lokali;

25.  jaghraf li dan huwa tassew minnu jekk l-awtoritajiet
lokali u regjonali jagixxu b'mod strategiku billi jipprovdu
appogg u b'mod konxju jaghzlu ghadd ta’ oqsma prijoritarji
bbazati fuq il-vantaggi u l-bzonnijiet individwali ta’ kull regjun;
ghandha titheggeg bil-qawwa I-formazzjoni ta’ clusters tal-ghar-
fien u tal-innovazzjoni li jinvolvu l-awtoritajiet lokali u regjo-
nali, l-universitajiet u l-intraprizi lokali, inkluzi negozji li jkunu

ghadhom kemm fethu;

26. jinnota li fdin il-Komunikazzjoni l-Kummissjoni
Ewropea tiffoka hafna fuq il-kumpaniji, fuq il-potenzjal ghall-
prodotti u s-servizzi li jistghu jinbieghu, kif ukoll is-suq tal-
gharfien; jenfasizza li l-istituzzjonijiet ta’ edukazzjoni gholja u
l-istituti ta’ ricerka ghandhom ukoll dmir so¢jali fir-rigward tal-
entitajiet pubbli¢i u tas-settur minghajr skop ta’ gligh, bhal

perezempju l-edukazzjoni (obbligatorja), is-settur mediku u
paramediku u l-facilitajiet so¢jali u tal-benesseri, fost ohrajn;

2.5, It-titjib fit-tmexxija u I-finanzjament

27.  jagbel mal-proposta tal-Kummissjoni Ewropea li l-inves-
timent globali fl-edukazzjoni gholja fl-Ewropa huwa baxx wisq
u ghalhekk jaghraf li mhux biss I-Istati Membri, izda hafna drabi
anke l-gvernijiet regjonali jridu jiehdu r-responsabbilta biex izidu
l-investiment pubbliku fl-edukazzjoni gholja. II-Kumitat ghal-
hekk jitlob lill-Istati Membri, u fejn huwa adatt anke lill-gverni-
jiet regjonali, biex minkejja I-pressjoni bagitarja, ma jihdux riskju
fuq il-futur u jinvestu iktar fit-tkabbir fuq perjodu twil, minflok
ma jnaqqsu l-investimenti fis-setturi li huma s-sisien tat-tkabbir
tghada. II-Kumitat huwa tal-fehma li -Kummissjoni Ewropea
tista® tichu azzjoni konkreta fdan ir-rigward billi tuza s-
Semestru Ewropew biex tizgura li l-iffrankar ma jaffettwax lis-
setturi li huma krugjali ghat-twettiq tal-Istrategija Ewropa 2020;

28.  billi tiehu l-approc¢ li l-edukazzjoni hija parti mill-gid
pubbliku, jagbel mal-Kummissjoni li l-investiment pubbliku
huwa - u ghandu jibqa’ minghajr kundizzjonijiet - il-bazi ewle-
nija ghal edukazzjoni gholja sostenibbli;

29.  jaccetta I-hidma biex jigu diversifikati l-mezzi finanzjarji,
perezempju permezz ta’ shubijiet pubblici-privati ghall-finanzja-
ment tal-infrastruttura, izda jwissi wkoll li l-access ghal wiehed
mis-sorsi alternattivi potenzjali — jigifieri z-zieda fil-finanzjament
privat billi jizdiedu l-mizati tal-istudju — tista’ zzid il-pressjoni
fuq il-familji. II-Kumitat jibza’ li din il-pressjoni fuq il-familji,
fost affarijiet ohra, tista’ twassal ghal ingas partecipanti, ghal
bidla fil-koezjoni so¢jali tal-popolazzjoni tal-istudenti u ghal
flussi ta’ mobbilta iktar zbilancjati bejn I-Istati Membri jew ir-
regjuni. Ghaldaqstant, bil-ghan li jinholqu opportunitajiet indags
ghal kulhadd u biex tinkiseb l-eccellenza, il-Kumitat jirrakko-
manda li tittejjeb il-politika dwar ghotjiet ta’ flus u self ghall-
istudju abbazi ta’ kriterji ta’ introjtu u prestazzjoni akkademika;

30. jagbel mal-izvilupp ta’ mekkanizmi ta’ finanzjament
godda jew ezistenti li huma bbazati fuq il-prestazzjoni,
jappoggja l-ghazliet strategici li jvarjaw u d-diversita fil-profili
istituzzjonali u jheggeg l-eccellenza fid-dimensjonijiet kollha
taghha. Fl-istess hin, il-Kumitat jixtieq jenfasizza wkoll li l-esper-
jenza wriet li l-introduzzjoni ta’ tali mekkanizmi ghandha ssir
bir-reqqa u bl-attenzjoni mehtiega, spe¢jalment biex il-formuli u
l-indikaturi uzati verament jappoggjaw l-ghanijiet mixtieqa u
jgisu b'mod adegwat id-diversita bejn l-istituzzjonijiet u fi hdan-
hom;

31. jinnota li l-awtonomija ikbar tal-istituzzjonijiet ta’
edukazzjoni gholja ma tfissirx li tehlishom mill-obbligi jew
mir-responsabbilta taghhom fir-rigward tal-ambjent li jkunu
jinsabu fih. Madankollu, il-Kumitat jirrikonoxxi li z-zieda fl-
awtonomija tal-istituzzjonijiet fil-bicca l-kbira jkollha influwenza
pozittiva biex jizdied il-kapital privat, u b’hekk tikkontribwixxi
biex jizdied, kif inhu mixtieq, l-investiment fl-edukazzjoni
gholja;

3. Il-kontribuzzjoni tal-UE: Incentivi ghat-trasparenza,
id-diversifikazzjoni, il-mobbilta u l-kooperazzjoni

32.  bi pjacir jinnota r-rwol iktar attiv li 1-Kummissjoni
Ewropea tixtieq tiehu fl-appogg ghall-istituzzjonijiet ta’ edukazz-
joni gholja u d-diversi awtoritajiet nazzjonali, regjonali u lokali
bl-implimentazzjoni tal-agenda ta’ modernizzar tal-edukazzjoni
gholja. Il-Kumitat iqgis li dan l-appogg, ikun ta’ liema xorta jkun,
huwa krugjali biex jinkisbu l-konvergenza mehtiega bejn id-
diversi awtoritajiet u istituzzjonijiet ta’ edukazzjoni gholja kif
ukoll id-diversita u l-ispe¢jalizzazzjoni mixtieqa;

33.  iheggeg lill-Kummissjoni Ewropea biex, hija u tistabbi-
lixxi I-programmi konkreti u I-linji gwida, taghti iktar attenzjoni
lil wahda mill-prijoritajiet i hi stess tistabbilixxi ghall-Istati
Membri u ghall-istituzzjonijiet ta’ edukazzjoni gholja: iz-zieda
fil-partecipazzjoni u t-tishih tad-dimensjoni so¢jali tal-edukazz-

joni gholja ghal dan il-ghan;

3.1.  Is-sostenn ghar-riforma permezz tal-evidenza, l-analizi u t-
trasparenza tal-politika

34.  Huwa tal-fehma li, fost affarijiet ohra, fis-segwitu tal-
process ta’ Bologna ntwera li I-hidma b’tabelli ta’ tqabbil relat-
tivament sempli¢i biex jigi monitorjat l-istatus ta’ agenda ta’
riforma tista’ tkun effettiva hafna billi tipprovdi l-informazzjoni
u tiggenera l-interess, u jipproponi li tali strument ghandu jibda
jintuza iktar. Fdan il-kuntest, il-Kumitat josserva li hafna drabi,
tabella fil-livell nazzjonali ma tkunx tista’ tigbor id-dinamiki
differenti tad-diversi regjuni u ghalhekk mhux dejjem tirrifletti
sew il-politika tal-awtoritajiet lokali u regjonali, l-iktar fejn 1-
ogsma jkunu kompiti parzjali jew totali taghhom;

35.  jappoggja lill-Kummissjoni Ewropea fil-pjan taghha biex
bis-sahha ta’ “U-Map” taghti iktar dettalji dwar id-diversi profili
tal-istituzzjonijiet ta’ edukazzjoni gholja u bil-“U-Multirank”,
ibbazata fuq il-prestazzjoni, holqot strument ta’ informazzjoni
multidimensjonali u ta’ klassifikazzjoni. Ghandha tinghata atten-
zjoni biex jigi zgurat li dan ma jwassalx ghal izjed burokrazija
sproporzjonata ghall-istituzzjonijiet ta’ edukazzjoni gholja. II-
Kumitat iqis li huwa ovvju li l-involviment u l-partecipazzjoni
fil-livell lokali hija wahda mid-dimensjonijiet li fuq il-bazi
taghha l-istituzzjonijiet ta’ edukazzjoni ghandhom ikunu klassi-
fikati;

36.  bi pjacir jinnota l-intenzjoni tal-Kummissjoni Ewropea li
tikkoopera mal-Eurostat ghall-gbir ta’ informazzjoni ahjar dwar
il-mobbilta ghal finijiet edukattivi u r-rizultati tal-impjiegi fl-
edukazzjoni gholja. Il-Kumitat jenfasizza li tali informazzjoni
mhijiex biss ta’ interess ghall-istudenti u l-gradwati tal-edukazz-
joni gholja, izda tista’ wkoll tghin lill-istudenti huma u jaghmlu
l-ghazliet ghall-istudju;

37.  jitlob lill-Kummissjoni Ewropea tikkunsidra sew liema
ghanijiet trid tilhaq bil-holgien tar-Registru Ewropew ghall-
Edukazzjoni Terzjarja u sa liema punt dawn mhumiex diga
indirizzati minn inizjattivi ohra, qabel ma tibda tizviluppa stru-
ment ta’ dan it-tip;

3.2.  Il-promozzjoni tal-mobbilta

38.  jagbel ghalkollox mal-importanza tal-promozzjoni tal-
mobbilta u fdan il-kuntest jirreferi lill-Kummissjoni Ewropea
ghall-kummenti li ghadhom wvalidi fil-punt dwar “L-inizjattivi
marbuta mal-mobilita” fl-opinjoni tal-Kumitat tas-27 u t-28 ta’
Jannar 2011 dwar l-inizjattiva ewlenija “iz-Zghazagh Attivi” (1);

39.  barra minn hekk, jinsab konvint ukoll li l-isforz biex
jittejjeb I-gharfien tal-lingwi m’'ghandux biss il-potenzjal li jzid
il-volum tal-iskambju izda anke biex izid il-kwalita, huwa tal-
fehma li [-Kummissjoni Ewropea tista’ taqdi rwol ta’ appogg
fdan ir-rigward u jfakkar fl-objettiv tal-politika Ewropea dwar
il-multilingwizmu li kull Ewropew ghandu jkollu l-gharfien ta’
zew§ lingwi barra mil-lingwa materna tieghu;

40.  jagbel mal-Kummissjoni Ewropea fix-xewqa taghha li 1-
istudenti, irrispettivament mill-isfond so¢jali taghhom, jinghataw
access ahjar ghall-edukazzjoni ta’ Masters fi Stat Membru iehor
u jikkonferma li jehtieg li jkun hemm iktar ghajnuna finanzjarja
ghal din il-kategorija ta’ studenti. Il-Kumitat jiehu nota tas-
suggeriment tal-Kummissjoni Ewropea biex, flimkien mal-Bank
Ewropew tal-Investiment, tinholoq facilita ta’ garanzija ghas-self
lill-istudenti fil-livell Ewropew. Il-Kumitat jenfasizza li dan
m'ghandux iwassal biex l-ac¢ess ghall-mobbilta jsir prodott
kummergjali. Il-holgien ta’ facilita bhal din ghandu jikkomple-
menta s-sistemi ta’ programmi tal-ghotjiet bhall-Erasmus, li
huma apprezzati hafna u li ilhom juru l-valur taghhom (?);

41.  jiddispjacih li n-nuqqas ta’ mobbiltd ta’ self nazzjonali
johloq ostaklu ghall-mobbilta tal-istudenti; jishaq fuq l-obbligu
li jinghataw self u ghotjiet minghajr l-ebda diskriminazzjoni
abbazi tan-nazzjonalita;

42, jaghraf li certi flussi tal-mobbilta jistghu jfissru sfida ghal
certi pajjizi u kultant din l-isfida tkun akbar ghal certi regjuni. II-
Kumitat huwa favur l-introduzzjoni ta’ regoli ta’ access ghal
dawk l-istudji, bhall-medicina, li jintitolaw lil dak li jkun joffri
certi servizzi, b’kunsiderazzjoni tal-livell regjonali, sabiex tigi
zgurata l-kura medika regjonali. Barra minn hekk, il-Kumitat
jinsab lest li jikkoopera fanalizi dettaljata ta’ din il-problema
biex jinstabu soluzzjonijiet sostenibbli fejn il-partijiet kollha
koncernati jkunu jistghu jagblu u i jirrispettaw l-acquis Ewro-
pew;

43, fl-istess hin huwa konvint li ghandhom jittiehdu mizuri
specifici sabiex jiggarantixxu li I-mobbilta ghal finijiet edukattivi
tkun accessibbli bl-istess kundizzjonijiet ghall-istudenti kollha,
irrispettivament mill-qaghda so¢joekonomika taghhom jew
mill-pozizzjoni geografika tar-regjun fejn ikunu jogoghdu;

(') CdR 292/2010 fin.

(%) Ara l-punt 20 tal-opinjoni tal-Kumitat tar-Regjuni dwar L-inizjattiva
ewlenija “Iz-Zghazagh Attivi’ (CdR 292/2010 fin), adottata fit-88
sessjoni plenarja tal-Kumitat tar-Regjuni fis-27 u t-28 ta’ Jannar

011.

44.  jaghraf ukoll li hemm xi thassib dwar il-kwalita ta’ certi
tipi ta’ edukazzjoni transkonfinali pprovduti fuq il-bazi ta’
kuntratti ta’ koncessjoni (franchise agreements) u jitlob lill-Istati
Membri kollha biex jichdu l-mizuri kollha, perezempju l-garan-
zija tal-kwalita tat-tahrig 1i jigi offrut mill-istituzzjonijiet
taghhom ta’ edukazzjoni gholja lill-barannin, sabiex bejn l-Istati
Membri jibqa’ jkun hemm bazi ta’ fidu¢ja shiha fl-istituzzjonijiet
ta’ xulxin;

45.  jagbel li ghad hemm wisq ostakli ghall-mobbilta tran-
skonfinali tar-ricerkaturi u jappella lill-Istati Membri biex
jahdmu b'mod attiv ghal regolamentazzjoni ahjar tal-kundizz-
jonijiet tax-xoghol sekondarji u d-drittijiet so¢jali, sabiex ir-ricer-
katuri jkollhom iktar sigurta dwar dawn l-aspetti meta jsiefru u
b’hekk isibuha inqas bi tqila biex jichdu sehem fil-mobbilta

transkonfinali;

3.3.  Inpoggu l-edukazzjoni gholja fic-centru tal-innovazzjoni, tal-
holgien tal-impjiegi u tal-impjegabbilta

46.  bi pjacir janticipa l-approvazzjoni tal-Agenda ghall-Inno-
vazzjoni Strategika u jittama li tista’ tigi implimentata bil-pass
mehtieg ghall-espansjoni tal-prijoritajiet fl-izvilupp tal-Istitut
Ewropew tal-Innovazzjoni u t-Teknologija u fit-tnedija ta’
Komunitajiet ta’ Gharfien u Innovazzjoni godda;

47.  D'interess jinnota l-izvilupp ta’ “alleanzi tal-gharfien” bejn
l-edukazzjoni gholja u l-kumpaniji, izda fl-istess hin jistagsi jekk
dawn l-alleanzi jistghux ikunu utli u bZonjuzi anke bejn I-
edukazzjoni gholja u l-korpi u l-organizzazzjonijiet minghajr
skop ta’ qligh. II-Kumitat qed jikkunsidra, fost ohrajn, l-isfidi li
qed tiffac¢ja 1-Ewropa fir-rigward tat-tixjih u t-tnaqgis fl-ghadd
ta’ zghazagh fil-popolazzjoni, is-so¢jeta multikulturali, it-tibdil
fil-klima, ecc.

48.  jilga’ l-intenzjoni tal-Kummissjoni Ewropea li tizviluppa
gafas ta’ kwalita ghall-apprendistati, u huwa konvint li I-
Kummissjoni Ewropea u l-awtoritajiet tal-Istati Membri fil-livell
nazzjonali, regjonali u lokali jridu jaghtu importanza prijoritarja
lill-monitoragg attiv tal-implimentazzjoni ta’ dan il-qafas; it-
twaqqif propost ta’ pjattaforma centralizzata ghall-offerta ta’
apprendistati fl-Ewropa jista’ jkun mezz eccellenti biex jinghata
access facli ghal offerti ta’ apprendistat u biex iz-zghazagh
jitheggu japplikaw ghal apprendistati fi Stati Membri ohra;

3.4.  Is-sostenn tal-internazzjonalizzazzjoni tal-edukazzjoni gholja
Ewropea

49.  jagbel mal-Kummissjoni Ewropea li l-internazzjonaliz-
zazzjoni u l-kooperazzjoni transkonfinali ma jistghux jibqghu
limitati ghall-ambitu tal-Unjoni Ewropea u li barra minn dan I-
ambitu hemm id-dinja kollha x'tinkiseb. Ghalhekk, il-Kumitat
jenfasizza b'mod spe¢jali li jezisti potenzjal enormi ghall-
kooperazzjoni bejn ir-regjuni i ghandhom fruntiera komuni
gewwa u barra l-UE. Fdan ir-rigward, -UE ghandha theggeg
il-kooperazzjoni tal-universitajiet Ewropej mac-centri tal-
edukazzjoni gholja fpajjizi terzi bil-ghan li, fost affarijiet ohra,
issahhah il-governanza u l-programmi edukattivi taghhom
permezz tal-esperjenza miksuba mic-centri taghna. Ghal dan
il-ghan, jehtieg li jigu promossi l-azzjonijiet tal-mobbilta u I-
iskambju tal-istudenti u l-lekcerers tal-universitajiet tar-regjuni
tal-fruntiera u dawk ta’ pajjizi terzi girien, bhala ghajnuna
ghall-esportazzjoni tal-prattiki tajbin;

50. jistenna li jsiru proposti iktar konkreti dwar il-mod kif il-
Kummissjoni Ewropea behsiebha tappoggja l-holgien u l-izvi-
lupp ta’ strategiji ta’ internazzjonalizzazzjoni mill-istituzzjonijiet
ta’ edukazzjoni gholja u jistenna li I-Kummissjoni Ewropea ser
tidhol fi djalogu mal-partijiet kollha koncernati. Il-Kumitat jenfa-
sizza li anke l-awtoritajiet lokali u regjonali ghandhom ikunu
involuti ftali djalogu, billi l-istrategiji tal-internazzjonalizzazz-
joni tal-istituzzjonijiet ta’ edukazzjoni gholja hafna drabi jahdmu
mill-qrib mal-istrategiji tal-izvilupp tar-regjun fejn ikunu bbazati;

3.5.  It-tishih tal-impatt fit-tul u l-komplementarjeta tal-finanzja-
ment mill-UE

51.  jilqa' l-proposta li mill-2014, il-programmi attwali ghall-
edukazzjoni, it-tahrig u z-zghazagh ser ikomplu jissahhu mil-lat
finanzjarju u ser ikomplu jigu semplifikati mil-lat amministrattiv
fil-qafas tal-programm “Erasmus ghal Kulhadd”. I-Kumitat
jittama li dan il-programm ¢did mhux biss iwassal ghall-espan-
sjoni fid-diversi forom ta’ skambju u kooperazzjoni, izda anke
ghal iktar kwalita;

52. jinsab dagstant entuzjast dwar il-proposta tal-Kummiss-
joni Ewropea biex il-programmi Ewropej li hemm bhalissa ghar-
ricerka u l-innovazzjoni jinghaqdu fil-programm il-gdid
“Horizon 20207

53.  fid-dawl tar-relazzjoni stretta li ghandhom mal-istituzz-
jonijiet ta” edukazzjoni gholja, joffri lill-Kummissjoni Ewropea I-
appogg tal-awtoritajiet lokali u regjonali ghall-istituzzjonijiet ta’
edukazzjoni gholja biex ikunu jistghu jisfruttaw ghalkollox il-
possibbiltajiet li joffru “Erasmus ghal Kulhadd” u “Horizon
20207

54.  jenfasizza li, l-istess kif qal fopinjonijiet precedenti, 1-
inkluzjoni tal-programmi ezistenti fdawn il-programmi I-
godda ghandha ssir bil-galbu, sabiex l-elementi siewja mill-prog-
rammi attwali ma jintilfux b’dan it-tibdil;

55.  jissottolinja r-rabta li [-Kummissjoni Ewropea taghmel
bejn l-edukazzjoni (gholja) minn naha, u min-naha l-ohra I-
politika ta’ koezjoni tal-UE, il-Fond Ewropew ghall-Izvilupp
Regjonali u I-Fond So¢jali Ewropew. Sabiex dawn il-mezzi jigu
sfruttati kemm jista’ jkun b'mod effettiv u effi¢jenti mill-bene-
figjarji, il-Kumitat jitlob lill-Kummissjoni Ewropea biex b'mod
attiv tidentifika l-prattiki tajba mid-diversi Stati Membri u
regjuni u xxerridhom fuq firxa kbira;

3.6.  Il-passi li jmiss lejn edukazzjoni gholja Ewropea intelligenti,
sostenibbli u inkluziva

56. iqis li meta tkun qged tistabbilixxi programmi konkreti u
linji gwida sostenibbli, il-Kummissjoni Ewropea ser izzomm id-
djalogu ferm apprezzat mal-atturi involuti kollha, inkluzi I-
awtoritajiet lokali u regjonali;

57.  jiehu nota tal-proposta biex jitwaqqaf grupp ta’ livell
gholi biex janalizza l-iktar elementi importanti tal-immoder-
nizzar tal-edukazzjoni gholja u jassumi li -Kummissjoni Ewro-
pea, meta tkun ged twaqgaf dan il-grupp, ser tqis b'mod shih I-
isfidi partikolari li semmiet fil-Komunikazzjoni; jitlob li I-KtR
ikun rapprezentat fdan il-grupp ta’ livell gholi;

58.  iheggeg lill-Kummissjoni Ewropea biex, hija u twettaq l-agenda ta’ modernizzar, taghti attenzjoni lis-
sinergija mehtiega bejn l-inizjattivi ewlenin kollha rilevanti ghal din l-agenda, u biex tikkunsidra wkoll I-
opinjonijiet li 1-Kumitat hareg dwar dawn l-inizjattivi ewlenin.

Brussell, 16 ta’ Frar 2012.

1I-President
tal-Kumitat tar-Regjuni

Mercedes BRESSO

